
BLOM FISKEOPPDRETT AS - AVVISING AV SØKNAD OM ETABLERING AV
NY LOKALITET VED SKJELANGER I ALVER KOMMUNE
Mattilsynet viser til søknad om etablering av ny lokalitet ved Skjelanger i Alver kommune datert 9.
desember 2021.

Saka gjeld

• Ny lokalitet - Skjelanger

Vedtak om avvising
Mattilsynet avviser søknaden om etablering av ny lokalitet ved Skjelanger i Alver kommune.

Vedtaket er fatta med heimel i matloven § 23

Vi har observert:
Mattilsynet mottok søknad frå Blom Fiskeoppdrett AS den 9. desember 2021 om etablering av
ny matfisklokalitet ved Skjelanger i Alver kommune. I brev frå Vestland fylkeskommune som er
koordinerande myndigheit for akvakultursøknadar, vart det gitt avslag på søknaden om løyve til
etablering av ny lokalitet då Kystverket i si sakshandsaming hadde gitt avslag etter Hamne -og
farvasslova. Eit slikt avslag frå ei av sektormyndigheitene vil føre til avslag frå fylkeskommunen.

Mattilsynet vurderer dette slik:
I brev datert 15. mars 2022 har Vestland fylkeskommune gitt avslag på søknaden om løyve
til etablering av ein ny matfisklokalitet ved Skjelanger i Alver kommune. Avslaget er gitt på
grunnlag av Kystverket sitt avslag datert 14. mars. Det står i akvakulturregelverket at ein lokalitet
ikkje kan klarerast dersom det ikkje er gitt løyve etter alle sektorlovene. Eit slikt avslag frå ei
sektormyndigheit, Kystverket i dette tilfellet, gjer det unødvendig å handsame søknaden i dei andre
sektormyndigheitene då utfallet uansett då vil vere eit avslag. Mattilsynet avviser derfor søknaden.

Mattilsynet gjennomførte vedtaket: 3. mai 2022

Vedtaket er unnateke førehandsvarsling, jf. § 16 tredje ledd i forvaltningslova.

Sjå rettar og regelverk.

Med helsing

Aslaug Sandvin
avdelingssjef

Dette dokumentet er elektronisk godkjent og blir sendt utan signatur.
Dokument som må ha signatur blir i tillegg sendt i papirversjon.

Kopi til:
VESTLAND FYLKESKOMMUNE INNOVASJON OG NÆRINGSUTVIKLING BERGEN, Postboks
7900, 5020 BERGEN
STATSFORVALTAREN I VESTLAND AVD BERGEN, Kaigaten 9, 5015 BERGEN
ALVER KOMMUNE SENTRALADMINISTRASJON KNARVIK, Postboks 4, 5906 FREKHAUG
FISKERIDIREKTORATET, Postboks 185 Sentrum, 5804 BERGEN
KYSTVERKET ÅLESUND, Postboks 1502, 6025 ÅLESUND

Vedlegg:
Rettar og regelverk
Melding om rett til å klage over forvaltningsvedtak

Rettar og regelverk
Vår rett til å føre tilsyn og fatte nødvendige vedtak
Mattilsynet sin rett til å føre tilsyn og fatte nødvendige vedtak følgjer av matlova § 23 .

Rett til å få rettleiing om regelverket og sakshandsaminga
De kan krevje å få vite kva regelverk som gjeld for dykk og dykkar verksemd, kor de finn regelverket og korleis
ein skal forstå dette regelverket. De har òg rett til å få vite korleis dykkar sak blir behandla, og kva rettar de har i
den samanheng. Rettleiingsplikta vår er bestemt i forvaltningsloven § 11.

Rett til å sjå saksdokumenta
Retten til partsinnsyn er bestemt i forvaltningsloven §§ 18 - 21.

Du har rett til å klaga
Du kan klaga på enkeltvedtak. Du må grunngje klagen, skriva under og senda den til oss innan tre veker etter
at du har teke imot vedtaket. Reglane om klage står i forvaltningsloven §§ 28-29. Du finn meir informasjon om
klageretten i vedlegget; Melding om rett til å klaga over forvaltningsvedtak.

Vi har vurdert aktiviteten etter dette regelverket

• Lov 19. des. 2003 nr. 124 om matproduksjon og mattrygghet mv (matloven )

Elektronisk post til Mattilsynet
Send elektronisk post til postmottak@mattilsynet.no. Dersom dokumenta inneheld sensitive opplysningar eller
er omfatta av teieplikt, tilrår vi bruk av eDialog. Informasjon om dette finn du på Mattilsynet.no under "Kontakt
oss".

Avsendar
Mattilsynet Avdeling Bergen og omland
Felles postmottak, Postboks 383
2381 Brumunddal

Melding om rett til å klage
over forvaltningsvedtak

(Forvaltningsloven, kapittel VI om klage og omgjøring)
Mottakar (namn og adresse) Dato Klageinstans
BLOM FISKEOPPDRETT AS
Ulvøyvegen 130
5337 RONG

5. mai 2022 Mattilsynet, hovudkontoret

Denne meldinga gir viktige opplysningar dersom de ønsker å klage på vedtak de har fått underretning om.

Klagerett De har rett til å klage på vedtaket.

Kven kan de klage til Send klagen til den eininga i Mattilsynet som har fatta vedtaket, anten med post, epost eller
eDialog. Vi ber om at du merker dokumenta med saksnummer 2022/094353. Dersom vi
ikkje tar klagen til følgje, sender vi den til klageinstansen for endeleg avgjerd.

Klagefrist Dette vedtaket blir sendt elektronisk og difor gjeld eForvaltningsforskriften. Klagefristen
er tre veker og startar å løpe når de har fått informasjon om at vedtaket har komme
i digital postkasse (Altinn). For privatpersonar som har reservert seg mot elektronisk
kommunikasjon, startar klagefristen å løpe frå brevet er levert med ordinær post. Dersom
de klagar så seint at det kan vere uklart for oss om de har klaga i rett tid, ber vi om at de
oppgir den datoen då de fekk dette brevet. De kan søke om å få forlenga klagefristen. De
må då grunngi behovet for forlenga frist.

Rett til å krevje
grunngiving

Dersom de meiner at vi ikkje har grunngitt vedtaket, kan de krevje å få grunngiving. Dette
kravet må de i så fall sende oss før klagefristen går ut. Klagefristen blir då avbroten, og ny
frist på tre veker startar å løpe frå det tidspunktet de får grunngivinga.

Innhald i klagen I klagen må de nemna kven klagen kjem frå, kva vedtak de klagar på, den eller dei
endringane de ønsker og eventuelt andre opplysningar som kan vere viktige for vår
vurdering av saka. De bør og grunngi klagen.

Utsetting av vedtaket Vedtaket skal gjennomførast innan den fastsette fristen. Dette gjeld sjølv om de klagar på
vedtaket. De kan søke om å få utsett iverksettinga inntil klagefristen er ute eller til klagen er
avgjort.

Rett til dokumentinnsyn
og rettleiing

De har som hovudregel rett til å sjå dokumenta i saka (jf. forvaltningsloven §§ 18 -21).
De må i så fall kontakte oss. Då kan de òg få nærare rettleiing om klageretten, om
framgangsmåten ved klage og om reglane for saksbehandlinga elles.

Kostnadar ved
klagesaka

De kan søke om å få dekt utgifter til nødvendig advokathjelp etter reglane om fritt rettsråd.
Til vanleg gjeld visse inntekt- og formuesgrenser. Statsforvaltaren eller ein advokat kan gi
nærare rettleiing om dette. Uavhengig av denne ordninga, kan de etter forvaltningsloven §
36 krevje dekning for vesentlege kostnadar som følgje av klagen dersom Mattilsynet gjer
om på vedtaket. Ved ei omgjering av vedtaket som følgje av klagen, vil vi orientere dykk om
denne retten.

Klage til Sivilombodet Dersom klagen ikkje har ført fram og de meiner at Mattilsynet har utsett dykk for urett, kan
de klage til Stortinget sitt ombod for kontroll med forvaltninga (Sivilombodet). Sivilombodet
kan ikkje sjølv endre vedtaket, men kan gi si vurdering av korleis vi har behandla saka og
om vi har gjort feil eller forsømt oss.




